তথ্যবিবরণী                                                                                   নম্বর : ২৭৬২
সামগ্রিক উন্নয়নে প্রয়োজন নারী পুরুষের সমতা
                                                          - স্পিকার
ঢাকা, ১১ আশ্বিন (২৬ সেপ্টেম্বর) :
জাতীয় সংসদের স্পিকার ও সিপিএ চেয়ারপার্সন ড. শিরীন শারমিন চৌধুরী বলেছেন, যেকোনো দেশের সামগ্রিক উন্নয়নকে ত্বরান্বিত করতে প্রয়োজন নারী পুরুষের সমতা। অর্ধেক জনগোষ্ঠীকে পিছনে রেখে টেকসই উন্নয়ন সম্ভব নয়। নারীকে উন্নয়নের মূলধারায় সম্পৃক্ত করতে হবে। নারীর কাজের স্বীকৃতি ও অর্থনৈতিক মুক্তি নিশ্চিতকল্পে উন্নয়নের রূপরেখা প্রণয়ন করতে হবে। 
স্পিকার গতকাল শুক্রবার যুক্তরাষ্ট্রের নিউইয়র্কে অনুষ্ঠিত Sustainable Development Goals (SDG) Summit এর "Tackling inequality, empowering women and girls and leaving no one behind" শীর্ষক  Interactive Dialogue G Panel Speaker  হিসেবে বক্তব্য প্রদানকালে একথা বলেন। 
তিনি বলেন, বাংলাদেশের জনসংখ্যার প্রায় অর্ধেক জনগোষ্ঠী নারী। দেশের আর্থসামাজিক, রাজনৈতিক সকল প্রকার উন্নয়ন অগ্রগতিতে নারীরা অবদান রাখছে। নারীকে বাদ দিয়ে কোনো উন্নয়ন সম্ভব নয়। বাংলাদেশ ইতোমধ্যে সহ¯্রাব্দের উন্নয়নের লক্ষ্যমাত্রা অর্জনে সকল সূচকে প্রশংসনীয় অগ্রগতি অর্জন করেছে। সমগ্র পৃথিবী আজ সহ¯্রাব্দের উন্নয়নের লক্ষ্যমাত্রা অর্জন শেষে তথা এমডিজি থেকে টেকসই উন্নয়নের লক্ষ্যমাত্রা এসডিজি অর্জনে বিভিন্ন পদক্ষেপ গ্রহণ করছে। 
স্পিকার বলেন, যেকোনো উন্নয়নকে এগিয়ে নিতে হলে নারীকে পিছিয়ে রেখে সম্ভব নয়। তাই উন্নয়নকে টেকসই রূপ দিতে হলে নারীর ক্ষমতায়নকে এগিয়ে নিতে হবে। সকল প্রকার বৈষম্য দূরীকরণের মাধ্যমে আর্থসামাজিক, রাজনৈতিক সকল প্রকার উন্নয়নকে টেকসই রূপদান করতে হবে। যেকোনো নীতিমালা প্রণয়নে জেন্ডার বৈষম্য দূরীকরণকে প্রাধান্য দিতে হবে। সমতাভিত্তিক উন্নয়নকে নিশ্চিত করতে হবে। নারী পুরুষের অসমতা দূর করে সকলের অংশগ্রহণের মাধ্যমে আর্থসামাজিক, রাজনৈতিক সকল ক্ষেত্রে অর্জিত উন্নয়নকে টেকসই রূপদান করতে হবে। নারীর ক্ষমতায়ন এবং জেন্ডার অসমতা দূর করে টেকসই উন্নয়ন নিশ্চিত করতে সিপিএভুক্ত দেশসহ সকল দেশের সংসদ সদস্যদের একযোগে কাজ করতে হবে।   

